
UUM ONLINE: Bagi meningkatkan lagi peranan ahli akademik, penyelidik dan pengamal undang-
undang dalam merencanakan masa depan sistem undang-undang untuk memenuhi keperluan
masyarakat moden, Pusat Pengajian Undang-Undang (SoL) Universiti Utara Malaysia (UUM) telah
menganjurkan The 9" UUM International Legal Conference (ILC) 2017 bermula 23 hingga 24
September di EDC Hotels and Resorts.

Bertemakan "Law, Justice and Integrity," persidangan ini menggambarkan kepentingan elemen
undang-undang, keadilan dan integriti sebagai perkara yang perlu kepada ahli teori dan pengamal
undang-undang untuk berinovasi dan beradaptasi dengan sempadan undang-undang baharu yang

muncul di dunia tanpa sempadan hari ini.

Perasmian ILC 2017 telah disempurnakan Naib Canselor, Prof Dato' Seri Dr Mohamed Mustafa
Ishak.

Naib Canselor berkata ILC menyediakan platform untuk para intelektual dari pelbagai bidang dan
disiplin undang-undang untuk berdebat dan mencari penyelesaian kepada isu undang-undang yang
bukan sahaja releven kepada masyarakat Malaysia malah masyarakat antarabangsa.

"ILC diteruskan susulan kejayaan 8 persidangan sebelum ini, justeru saya berharap ILC 2017 akan
menjadi satu lagi persidangan yang berjaya dan pertukaran idea sesama peserta akan menjana lebih

banyak idea yang dapat memberi manfaat kepada bidang undang-undang," ujarnya.

Pada persidangan itu sebanyak 117 kertas kerja dibentangkan dalam lima sesi selari membabitkan
kira-kira 97 peserta daripada enam buah negara iaitu Malaysia, Indonesia, Thailand, Nigeria, Iran dan
Iraq.

Sementara itu ucap utama persidangan bertajuk "Integrity And Governance In Organisation — Issues
and Challenges: The Malaysian Experiences" disampaikan Presiden dan Ketua Pegawai Eksekutif
Institut Integriti Malaysia, Datuk Dr Anis Yusal Yusoff.

